
सड़क परिवहन और राजमार्ग मंत्रालय
राज्‍य सभा
अतारांकित प्रश्‍न सं. 1535
सोमवार, 24 दिसम्‍बर, 2018/3 पौष, 1940 (शक)
सड़क निर्माण के लिए अनुपयोगी सामग्रियों का उपयोग
1535. श्री एन॰ गोकुलकृष्णनः
क्या सड़क परिवहन और राजमार्ग मंत्री यह बताने की कृपा करेंगे किः
(क) क्या यह सच है कि सरकार प्लास्टिक और रबर समेत विभिन्न प्रकार की बेकार सामग्रियों का उपयोग करते हुए राष्ट्रीय राजमार्ग के लगभग 150 किलोमीटर लंबे एक खंड का निर्माण करने के लिए एक प्रायोगिक परियोजना शुरू करेगी ताकि इस बात का आकलन किया जा सके कि क्या इस तरह का काम बड़े पैमाने पर हो सकता है और क्या यह कारगर होगा;

(ख) यदि हां, तो तत्संबंधी ब्यौरा क्या है;

(ग) क्या यह भी सच है कि सरकार ने बड़े पैमाने पर इस तरह का कार्य शुरू करने की संभाव्यता का पता लगाने के लिए सभी संबंधितों के साथ विचार-विमर्श किया था; और
(घ) यदि हां, तो तत्संबंधी ब्यौरा क्या है?

उत्‍तर
सड़क परिवहन और राजमार्ग मंत्रालय में राज्‍य मंत्री
(श्री मनसुख एल. मांडविया)
(क) से (घ):
मंत्रालय ने राष्‍ट्रीय राजमार्गों की उपरि परत में रबड़ के टुकडे का उपयोग करने के लिए दिशा-निर्देश जारी किए हैं। मंत्रालय ने 5 लाख या अधिक जनसंख्‍या वाले शहरी क्षेत्रों की 50 किमी परिधि के भीतर अपशिष्‍ट प्लास्‍टिक के उपयोग के लिए भी दिशा-निर्देश जारी किए हैं। दिशा-निर्देशों में यह भी निर्धारित है कि प्रायोगिक परियोजना के रूप में न्‍यूनतम 10 किमी का खंड शुरू किया जाए। भारतीय राष्‍ट्रीय राजमार्ग प्राधिकरण, लोक निर्माण विभागों, राष्‍ट्रीय राजमार्ग और अवसंरचना विकास निगम लि., सीमा सड़क संगठन जैसी कार्यान्‍वयन एजेंसियों से अपशिष्‍ट प्‍लास्‍टिक के निष्‍पादन का आकलन किए जाने का अनुरोध किया गया है। 

